
LUNSOD NG ENCINITAS

Proposisyon F

(Ang proposisyong ito ay lilitaw sa balota sa sumusunod na anyo.)

Ang proposisyong ito ay nangangailangan ng pag-apruba ng isang simpleng mayoriya o 
nakararami (higit sa 50%) ng mga botante na bumoboto sa proposisyon.

WALANG-PINAPANIGANG PAGSUSURI NG ABUGADO NG LUNSOD

KASALUKUYANG BATAS:  Ang Lunsod ng Encinitas ay kasalukuyang nagpapataw ng isang buwis ng
pansamantalang pagtira sa sinumang bisita ng hotel na umuupa ng isang yunit sa isang hotel ng 30 mga araw
o mas kaunti sa isang antas na 8% ng upa na sinisingil ng nagpapatakbo sa hotel. Sa ilalim ng kasalukuyang
batas, ang anumang naturang pag-upa sa anumang kayarian o bahagi ng anumang kayarian na may tatlo o
higit pang mga yunit ay sumasailalim sa buwis na ito. Ang salitang "hotel" ay inilalarawang nagbibilang sa
hotel, bahay-panuluyan, bahay-turista o tahanan, motel, studio hotel, hotel ng binata, bahay-tirahan, bahay-
tulugan, apartment na bahay, dormitoryo, pampubliko o pribadong klub, naililipat na bahay o nahihilang bahay
sa isang nakapirming lugar o iba. Ang mga kita ng buwis na malilikom ay maaring gamitin ng Lunsod para sa
anumang layuning munisipal.

TAMA NG PANUKALA SA KASALUKUYANG BATAS:  Kung ang isang mayoriya ng mga botong inihulog sa
panukalang ito ay "oo," kung gayon simula sa Enero 1, 2009, ang kasalukuyang batas ay sususugan upang
iukol ang kaukulan ng buwis ng pansamantalang pagtira walang kinalaman sa bilang ng mga yunit sa isang
kayarian at upang malinaw na ibilang ang mga panandaliang paupahang mga yunit (para sa 30 mga araw o
mas kaunti) sa paglalarawan ng salitang "hotel." Kung kaya, ang sinumang bisita ng isang hotel (tulad ng
inilarawan), walang kinalaman sa bilang ng mga yunit na nilalaman ng kayarian, kabilang ng mga
panandaliang paupahan, ay aatasang magbayad ng isang buwis ng pansamantalang pagtira sa isang antas ng
8% ng upa na sinisingil ng Lunsod sa paggamit para sa anumang layuning munisipal.

TAMA SA PANANALAPI:  Hindi matiyak. Ang halaga ng kikitain sa buwis na magreresulta mula sa
iminungkahing buwis ay hindi matiyak bago malaman ang halaga ng mga upa na matatanggap ng mga
nagpapatakbo sa mga panandaliang paupahan.

PROP F

Aaprubahan ba ang isang ordinansa na susugan ang Seksiyon 3.12.030 ng Kodigo Munisipal ng Encinitas
upang atasan ang mga bisita ng mga pansamantalang inuupahang yunit (para sa 30 mga araw o mas kaunti)
na magbayad ng 8% ng upa na sinisingil bilang isang buwis ng pansamantalang pagtira simula Enero 1,
2009?

Ang pahayag sa itaas ay isang walang pinapanigang pagsusuri sa Proposisyon F.

Kung nais mo ang isang kopya ng ordinansa, mangyaring tumawag sa opisina ng

Klerk ng Lunsod sa 760-633-2601 at ang isang kopya ay ipapadala sa iyo ng walang

bayad.

PANGANGATWIRANG PANIG SA PROPOSISYON F

Ang bawat bisitang titira sa mga hotel ng Encinitas, mga Motel at mga bahay-tirahan ay magbabayad ng
Buwis ng Pansamantalang Pagtira (TOT). Ito ay tumutulong magbayad para sa mga lokal na serbisyo tulad ng
ating Syerip, Sunog, Tagasagip ng Buhay, atbp.

ANG MAHALAGA, ANG T.O.T. AY BABAYARAN NG MGA BISITA LAMANG, HINDI NG MGA MAY-ARI NG

HOTEL O NG MGA RESIDENTE NG LUNSOD.

Mula noong 1997, marami sa ating mga lokal na pang-isang pamilyang tahanan ang binili at ginawang
panandaliang mga paupahang yunit. Ang mga panandaliang paupahang yunit na ito ay gumaganap na katulad
ng isang bahay-tirahan o maliit na hotel at inaanunsiyong ganito sa buong mundo. Karamihan sa mga bagong
maliliit na hotel na ito ay nasa kanluran ng Interstate 5 na nakikinabang sa ating mga dalampasigan at iba
pang mga kagamitang naipagkakaloob.

Ang mga bisita sa mga maliliit na hotel na ito ay gumagamit sa parehong imprastruktura at mga serbisyo
tulad ng mga bisitang nakatira sa nakaugaliang mga pasilidad ng tirahan. Ang malaking kaibahan sa pagitan
ng mga bisitang ito at ibang mga bisitang nakatira sa nakaugaliang mga pasilidad ng tirahan, ay ang hindi nila
pagbabayad sa lokal na serbisyong kanilang ginagamit.

Ang isang boto para sa panukalang ito ay magtitiyak na ang mga bisitang ito ay magbayad sa kasalukuyang
8% TOT, tulad ng lahat ng ibang mga bisita, at mag-ambag sa kanilang hustong bahagi para sa mga lokal na
serbisyo at pagpapanatili. Ito ay isang tunay na usapin tungkol sa kahustuhan, kapantayan at pagpapanatili sa
ating pinapahalagahang komunidad.

D. M. HANSEN
May-ari, Hansen's

PANGANGATWIRANG LABAN SA PROPOSISYON F

Walang pangangatwirang laban sa proposisyon ang itinala 
sa opisina ng Klerk ng Lunsod.

JAMES BOND
Miyembro ng Konseho

DAN DALAGER
Miyembro ng Konseho

CHARLIE SOUGIAS
Lokal na Negosyante

PEDER NORBY
Tagapag-ugnay ng Hwy 101

LUNSOD NG ENCINITAS

Proposisyon G

(Ang proposisyong ito ay lilitaw sa balota sa sumusunod na anyo.)

Ang proposisyong ito ay nangangailangan ng pag-apruba ng dalawa't-ikatlo 
ng mga botante na bumoboto sa proposisyon.

WALANG-PINAPANIGANG PAGSUSURI NG ABUGADO NG LUNSOD

KASALUKUYANG BATAS:  Ang Lunsod ng Encinitas ay kasalukuyang nagpapataw ng isang espesyal na buwis
ng pansamantalang pagtira sa sinumang bisita ng hotel na umuupa ng isang yunit sa isang hotel ng 30 mga
araw o mas kaunti sa isang antas na 2% ng upa na sinisingil ng nagpapatakbo sa hotel. Sa ilalim ng
kasalukuyang batas, ang anumang naturang pag-upa sa anumang kayarian o bahagi ng anumang kayarian na
may tatlo o higit pang mga yunit ay sumasailalim sa buwis na ito. Ang salitang "hotel" ay inilalarawang
nagbibilang sa hotel, bahay-panuluyan, bahay-turista o tahanan, motel, studio hotel, hotel ng binata, bahay-
tirahan, bahay-tulugan, apartment na bahay, dormitoryo, pampubliko o pribadong klub, naililipat na bahay o
nahihilang bahay sa isang nakapirming lugar o iba. Ang mga kinitang galing sa buwis ay maari lamang gamitin
ng Lunsod para sa pagpupuno ng buhangin ng dalampasigan at mga proyekto ng pagpapanatili.

TAMA NG PANUKALA SA KASALUKUYANG BATAS:  Kung ang isang mayoriya ng mga botong inihulog sa
panukalang ito ay "oo," kung gayon simula sa Enero 1, 2009, ang kasalukuyang batas ay sususugan upang
iukol ang kaukulan ng isang espesyal na buwis ng pansamantalang pagtira walang kinalaman sa bilang ng
mga yunit sa isang kayarian at upang malinaw na ibilang ang mga panandaliang paupahang mga yunit (para
sa 30 mga araw o mas kaunti) sa paglalarawan ng salitang "hotel." Kung kaya, ang sinumang bisita ng isang
otel (tulad ng inilarawan), walang kinalaman sa bilang ng mga yunit na nilalaman ng kayarian, kabilang ang
mga panandaliang paupahan, ay aatasang magbayad ng isang espesyal na buwis ng pansamantalang pagtira
sa isang antas ng 2% ng upa na sinisingil ng Lunsod sa paggamit para sa pagpupuno ng buhangin ng
dalampasigan at mga proyekto ng pagpapanatili.

TAMA SA PANANALAPI:  Hindi matiyak. Ang halaga ng kikitain sa buwis na magreresulta mula sa
iminungkahing buwis ay hindi matiyak bago malaman ang halaga ng mga upa na matatanggap ng mga
nagpapatakbo sa mga panandaliang paupahan.

PROP G

Aaprubahan ba ang isang ordinansa na susugan ang Seksiyon 3.12.030 ng Kodigo Munisipal ng Encinitas
upang atasan ang mga bisita ng mga pansamantalang inuupahang yunit (para sa 30 mga araw o mas kaunti)
na magbayad ng 2% ng upa na sinisingil bilang isang espesyal na buwis ng pansamantalang pagtira para sa
pagpupuno ng buhangin ng dalampasigan at mga proyekto ng pagpapanatili simula Enero 1, 2009?

Ang pahayag sa itaas ay isang walang pinapanigang pagsusuri sa Proposisyon G.

Kung nais mo ang isang kopya ng ordinansa, mangyaring tumawag sa opisina ng

Klerk ng Lunsod sa 760-633-2601 at ang isang kopya ay ipapadala sa iyo ng walang

bayad.

PANGANGATWIRANG PANIG SA PROPOSISYON G

Noong 1998, ang mga mamamayan ng Encinitas ay nag-apruba, sa pamamagitan ng inatas na 2/3 boto, ng
isang 2% na espesyal na Buwis ng Pansamantalang Pagtira para sa lahat ng mga bisitang tumitira sa mga
hotel, mga motel, mga bahay ng kama at almusal sa Lunsod. Ang espesyal na 2% buwis na ito ay nagtataas sa
ating kabuuang TOT sa isang antas ng 10% na maaring maikumpara sa lahat ng ibang mga lunsod ng County
ng San Diego.  Ang malaking kaibahan ay na ang 2% na ito ay bukod-tanging itinatalaga sa pagpupuno ng
nawawalang buhangin sa ating mga lokal na dalampasigan at pagpapanatili sa ating tabing-dagat para sa
pagtatamasa ng ating mga mamamayan at mga bisita.

ANG MAHALAGA, ANG BAYAD NA ITO PARA PROTEKTAHAN AT PANATILIHIN ANG ATING MGA
DALAMPASIGAN AT TABING-DAGAT AY BABAYARAN NG MGA BUMIBISITA LAMANG, HINDI NG MGA MAY-
ARI NG ARI-ARIAN O NG MGA RESIDENTE NG LUNSOD.

Sa ngayon, ang lahat ng mga bisitang nakatira sa nakaugaliang tirahan tulad ng mga hotel, mga motel, mga
pasilidad ng bahay ng kama at almusal ng bisita sa Encinitas ay nag-aambag na sa 2% na ito para sa
pagpupuno ng buhangin ng dalampasigan at mga proyekto ng pagpapanatili ng tabing-dagat.

Sa pag-angkin ng espesyal na nakatalagang pondong ito, nakayanan ng Lunsod ng Encinitas na tapusin ang
tunay na matagumpay na proyekto ng pagdadagdag ng buhangin noong 2001. Sa pag-aatas na ang lahat ng
panandaliang mga bisita ay magbayad nitong espesyal na 2% Buwis ng Pansamantalang Pagtira, ang lunsod
ay maaring makapagplano at makakapagpairal ng karagdagang mga proyekto ng buhangin ng dalampasigan
sa hinaharap.

CHARLIE SOUGIAS
May-ari ng Lokal na Negosyo

PANGANGATWIRANG LABAN SA PROPOSISYON G

Walang pangangatwirang laban sa proposisyon ang itinala 
sa opisina ng Klerk ng Lunsod.

JAMES BOND
Miyembro ng Konseho

DAN DALAGER
Miyembro ng Konseho

DON HANSEN
May-ari, Hansen's

PEDER NORBY
Tagapag-ugnay ng Hwy 101 (Kinukunsulta)




